
ҚОНУНИ
ҶУМҲУРИИ ТОҶИКИСТОН

ДАР БОРАИ ИСТЕҲСОЛ ВА МУНОСИБАТИ ЭХТИЁТКОРОНА БО ПЕСТИТСИДҲО ВА
АГРОКИМИЁҲО

(Ахбори Маҷлиси Олии Ҷумҳурии Тоҷикистон  соли 2003, №4, мод.131; соли 2007,
№5, мод. 368; Қонуни ҶТ аз 03.07.2012с., №873)

БОБИ I. ҚОИДАҲОИ УМУМӢ
 

Моддаи 1. Мақсади Қонуни мазкур
Қонуни мазкур асосҳои ҳуқуқии истеҳсол ва муносибати эҳтиёткоронаро бо пеститсидҳо, аз

ҷумла бо моддаҳои таъсирбахши онҳо ва ҳамчунин бо агроқимиёҳо бо мақсади ҳифзи сиҳатии
одамон ва муҳити зист, муқаррар менамояд.

Моддаи 2. Мафҳумҳои асосӣ
Дар Қонуни мазкур мафҳумҳои зерин истифода мешаванд:
Пеститсидҳо –  моддаҳои  қимиёвӣ  ё  биологӣ  мебошанд,  ки  барои  мубориза  бар  зидди

организмҳои зараррасон (касалиҳои растанӣ, алафҳои бегона,  микроорганизмҳо,  ки сабабгори
талафи  маҳсулоти   кишоварзӣ  ва  масолеҳ,  паразитҳо,  паҳнкунандагони  касалиҳои  одам  ва
ҳайвонот мебошанд), инчунин барои пеш аз  ғунучин резонидани барги растанӣ (дефолиантҳо),
барои пеш аз  ғунучин хушконидани растанӣ (десикантҳо),  барои дур кардан,  ҷалб кардан ва
тамъизкунии хашаротҳо таъин гардидаанд;

агрокимиёҳо –  нуриҳо,  мелиорантҳои (ғизодоруҳои)  кимиёвӣ,  иловаҳои ғизоӣ,  ки барои
сабзишу инкишофи растанӣ, танзими ҳосилхезии хок ва хӯроки чорво заруранд;

моддаи таъсирбахши пеститсид -  ҷузъи аз ҷиҳати биологӣ фаъоли пеститсид,  ки дар
шаклҳои гуногун истифода кардани он чун заҳр ба ин ё он хели организмҳои зараровар, ё худ чун
дору ба инкишоф ва нашъунамои растанӣ таъсир мерасонад;

ба қайди давлатӣ гирифтани пеститсидҳо ва  агрокимиёҳо  бақадйдгирии пеститсидҳо ва
агроқимиёҳо,  ки  дар  асоси  он  мақоми  махсуси  ваколатдори  давлатӣ  пеститсидҳо  ва
агрокимиёҳоро  бо  роҳи  гузаронидани  санҷишҳои  қайдшавандаи  лабораторӣ  ва  таҷрибаҳои
саҳрои  ба  қайди  давлатӣ  мегирад,  ба  истеҳсол,  истифода,  фурӯш,  кашонидан,  нигоҳ  доштан,
нобуд кардан, реклама кардан, ворид намудани пеститсидҳо ва агрокимиёҳо ба ҷумҳурӣ ва содир
кардани онҳоро аз ҷумҳурӣ, иҷозат медиҳад;

дастури истифодабарии пеститсидҳо ва агрокимиёҳо – талабҳои ҳатмӣ оиди шароит ва
тартиби истифодабарии пеститсидҳо ва агроқимиёҳо;

таҳиякунанда -  шахси  вокеӣ  ё  ҳуқуқие,  ки  пеститсидҳо,  ё  агроқимиёҳоро  кор  карда
мебарорад, коршоямӣ, хосиятҳои заҳрнокӣ ва ба муҳити зист таъсир доштан ё надоштани онҳоро
таҳқиқ, мекунад;

тайёркунанда - шахси вокеӣ ё ҳуқуқие, ки истеҳсоли пеститсидҳо ва агрокимиёҳоро амалӣ
мегардонад;

вазъи  фитосанитарӣ –  ҳолати  замин,  ҷангал  ва  наботот,  ки  бо  миқдори  ҳашароти
зараррасони растанӣ,  паҳншавии касалиҳои  растанӣ ва  мавҷуд будани алафи бегона,  муайян
карда мешавад;

мониторинги фитосанитарӣ - пешгӯӣ ва муқаррар кардани ҳадди эхтимолии паҳншавӣ,
миқдор, суръати инкишоф ва зарароварии организмҳо.

Моддаи  3. Қонунгузории  Ҷумҳурии  Тоҷикистон  оиди  истеҳсол  ва  муносибати
эҳтиёткорона бо пеститсидҳо ва агрокимиёҳо

Қонунгузории  Ҷумҳурии    Тоҷикистон    оиди  истеҳсол  ва  муносибати  эҳтиёткорона  бо
пеститсидҳо ва агрокимиёҳо ба Конститутсияи (Сарқонуни) Ҷумҳурии Тоҷикистон асос ёфта, аз
ҳамин Қонун, дигар санадҳои меъёрию ҳуқуқии Ҷумҳурии Тоҷикистон, ки вобаста ба он қабул
карда мешаванд, инчунин аз санадҳои ҳуқуқии байналмилалие, ки Ҷумҳурии Точикистон эътироф
кардааст, иборат мебошад.

Моддаи 4. Мавриди муомилот қарор додани пеститсидҳо ва агрокимиёҳо
Пеститсидҳо ва агрокимиёҳои аз кайди давлатӣ гузаштаро, ки барои дар ҳудуди Ҷумҳурии

Тоҷикистон озодона фурӯхтан ё худ бо усулҳои дигар аз як шахс  ба  шахси дигар додан, мумкин
аст.

Пеститсидҳо ва агроқимиёҳое, ки ба Феҳристи давлатии пеститсидҳо ва агрокимиёҳои дар
қаламрави Ҷумҳурии Тоҷикистон иҷозатдодашуда дохил нагардидаанд, мавриди муомилот қарор
додан, манъ аст.

Муомилоти пеститсидҳои истифодаашон маҳдуд,  ки дар натиҷаи таҳқиқоти қайдшаванда
эҳтимолияти  ба  саломатии  одамон  ва  муҳити  зист  таъсири  манфӣ  расонданашон  муқаррар
гардидааст, тибқи қонунгузории Ҷумҳурии Тоҷикистон мавриди муомилот қарор дода мешаванд.



БОБИП.  САЛОҲИЯТИ  ҲУКУМАТИ  ҶУМҲУРИИ ТОҶИКИСТОН ВА МАҚОМИ
МАХСУСИ ВАКОЛАТДОРИ ДАВЛАТӢ ДАР  СОҲАИ ИСТЕҲСОЛ ВА МУНОСИБАТИ

ЭҲТИЁТКОРОНА БО ПЕСТИТСИДҲО ВА АГРОКИМИЁҲО

Моддаи  5.  Салоҳияти  Ҳукумати  Ҷумҳурии  Тоҷикистон  дар  соҳаи  истеҳсол  ва
муносибати эҳтиёткорона бо пеститсидҳо ва агроқимиёҳо

Ба  салоҳияти  Ҳукумати  Ҷумҳурии  Тоҷикистон  дар  соҳаи  истеҳсол  ва  муносибати
эҳтиёткорона бо пеститсидҳо ва агрокимиёҳо дохил мешаванд:

пешбурди  сиёсати  ягонаи  давлатӣ  дар  соҳаи  истеҳсол  ва  муносибати  эҳтиёткорона бо
пеститсидҳо ва агрокимиёҳо;

қабули  санадҳои  меъёрию  ҳуқуқӣ  дар  соҳаи  истеҳсол  ва  муносибати  эҳтиёткорона  бо
пеститсидҳо ва агрокимиёҳо;

амалӣ гардонидани назорати давлатии иҷрои қонунгузории Ҷумҳурии Тоҷикистон дар соҳаи
истеҳсол ва муносибати эҳтиёткорона бо пеститсидҳо ва агроқимиёҳо;

муайян намудани мақоми махсуси ваколатдори давлатӣ дар соҳаи истеҳсол ва муносибати
эҳтиёткорона бо пеститсидҳо ва агрокимиёҳо;

 ба роҳ мондани ҳамкории байналмилали дар соҳаи истеҳсол ва муносибати эҳтиёткорона бо
пеститсидҳо ва агрокимиёҳо.

Моддаи 6. Салоҳияти мақоми махсуси ваколатдори давлатӣ дар соҳаи истеҳсол ва
муносибати эҳтиёткорона бо пеститсидҳо ва агрокимиёҳо

Мақоми махсуси ваколатдори давлатӣ дар соҳаи истеҳсол ва муносибати эҳтиёткорона бо
пеститсидҳо ва агрокимиёҳо дорои салоҳиятҳои зерин мебошад:

ташкили  озмоишҳои  қайдшаванда,  экспертизаи  натиҷаи  озмоишҳои  қайдшавандаи
пеститсидҳо ва агрокимиёҳо, ба қайди давлатӣ гирифтани пеститсидҳо ва агрокимиёҳо;

ташкили корҳои стандартикунонӣ ва сертификатсиякунонии пеститсидҳо ва агрокимиёҳо;
амали  гардонидани  дигар  ваколатхои  пешбининамудаи  конунгузории  Чумхурии

Точикистон.

БОБИШ. ИДОРАИ ДАВЛАТӢ ДАР СОҲАИ ИСТЕҲСОЛ ВА МУНОСИБАТИ
ЭҲТИЁТКОРОНА БО ПЕСТИТСИДҲО ВА АГРОКИМИЁҲО

Моддаи  7.  Идораи  давлатӣ  дар  соҳаи  истеҳсол  ва  муносибати  эҳтиёткорона  бо
пеститсидҳо ва агрокимиёҳо

Идораи  давлатиро  дар  соҳаи  истеҳсол  ва  муносибати  эҳтиёткорона  бо  пеститсидҳо  ва
агрокимиёҳо  Ҳукумати  Ҷумҳурии Тоҷикистон  бевосита  ё  худ  ба  воситаи  мақоми  махсуси
ваколатдори давлатӣ амалӣ мегардонад.

Мақоми махсуси ваколатдори давлатӣ дар соҳаи истеҳсол ва муносибати эҳтиёткорона бо
пеститсидҳо ва  агрокимиёҳо  мутобиқи  низомномаи  тасдиқнамудаи  Ҳукумати  Ҷумҳурии
Точикистон фаъолият мекунад.

Моддаи  8.  Ташкили  санҷишҳои  қайдшаванда  ва  бақайдгирии  давлатии
пеститсидҳо ва агрокимиёҳо

Санҷишҳои қайдшаванда ва бақайдгирии давлатии пеститсидҳо ва агрокимиёҳоро мақоми
махсуси  ваколатдори  давлатӣ  мутобиқи  низомномаи  тасдиқкардаи  Ҳукумати  Ҷумхурии
Тоҷикистон ташкил менамояд.

Моддаи 9. Санҷишҳои қайдшавандаи пеститсидҳо ва агрокимиёҳо
Санҷишҳои  қайдшавандаи  пеститсидҳо  ва  агрокимиёҳо  барои  тайёр  кардан  ва  асоснок

намудани дастури истифодабарии пеститсидҳо ва агрокимиёҳо гузаронида мешаванд. Дастури
мазкур истифодаи самарабахши пеститсидҳо, агрокимиёҳо ва бехатарии онҳоро барои саломатии
одамон ва муҳити зист таъмин менамояд.

Санҷишҳои  қайдшавандаи  пеститсидҳо  ва  агрокимиёҳоро  шахсони  ҳуқуқие  амалӣ
менамоянд, ки барои ин заминаи илмӣ ва моддию техникӣ дошта, мутахасисони соҳавии дорои
маълумоти  дахлдор доранд  ва  аз  тарафи макоми махсуси  ваколатдори давлатӣӣ,  ки  ташкили
санҷишҳои қайдшаванда ва бақайдгирии давлатии пеститсидҳо ва агрокимиёҳо дар зиммаашон
аст, ба гузаронидани ин санҷишҳо роҳ  дода шудаанд.

Санҷишҳои қайдшавандаи пеститсидҳо ва агрокимиёҳо аз амалҳои зерин иборатанд:
муайян  кардани  истифодаи  самараноки  пеститсидҳо  ва  агрокимиёҳо  ва  тартиб  додани

низомномаи истифодабарии онҳо;
баҳодиҳии  хавфи  таъсири  манфии  пеститсидҳо  ва  агрокимиёҳо  ба  саломатии  одамон  ва

тартиб додани меъёрҳои санитарию гигиенӣ;
баҳодиҳии экологии дастури истифодабарии пеститсидҳо ва агрокимиёҳо;
экспертизаи натиҷаи санҷишҳои қайдшавандаи пеститсидҳо ва агрокимиёҳо. 



Шахсоне,  ки барои бақайдгирии давлатии пеститсидҳо  ва  агрокимиёҳо дархост  додаанд,
вазифадоранд:

Намунаҳои  пеститсидҳо  ва  агрокимиёҳоро  барои  санҷиши  қайдшавандаи онҳо  бепул
пешниҳод намоянд;

хароҷоти санҷишҳои қайдшавандаи пеститсидҳо ва агрокимиёҳои дархостшударо пардохт
кунанд.

Моддаи  10.  Экспертизаи  натиҷаи  санҷишҳои  қайдшавандаи  пеститсидҳо  ва
агрокимиёҳо

Экспертизаи натиҷаи санҷишҳои қайдшавандаи пеститсидҳо ва агрокимиёҳо иҷрои амалҳои
зайлро дар бар мегирад:

экспертизаи  экологии  давлатии  натиҷаи  санҷишҳои  қайдшавандаи  пеститсидҳо ва
агрокимиёҳо аз ҷониби мақоми махсуси ваколатдори давлатӣ дар соҳаи ҳифзи муҳити зист;

экспертизаи токсикологӣ - гигиенӣ, ки аз ҷониби мақоми махсуси ваколатдори давлатӣ дар
соҳаи назорати давлатии санитарию эпидемиологӣ гузаронида мешавад;

экспертизаи  дастури  истифодабарии  пеститсидҳо  ва  агрокимиёҳо,  ки  мақоми  махсуси
ваколатдори  давлатӣ  ташкил  карда,  санҷишҳои  қайдшаванда  ва  бақайдгирии  давлатии
пеститсидҳо ва агрокимиёҳоро ба роҳ мемонад.

Тартиби  гузаронидани  эксиертизаи  натиҷаи  санҷишҳои  қайдшавандаи  пеститсидҳо  ва
агрокимиёҳо мутобиқи қонунгузории Ҷумҳурии Тоҷикистон муайян карда мешавад.

Моддаи  11.  Принсипҳои  экспертизаи  натиҷаи  санҷишҳои  қайдшавандаи
пеститсидҳо ва агрокимиёҳо

Экспертизаи натиҷаи санҷишҳои қайдшавандаи пеститсидҳо ва агрокимиёҳо бо принсипҳои
зерин асос меёбад:

ҳатман гузаронидани он;
аз ҷихати илмӣ асоснок будани хулосаҳои он;
мустақилияти экспертҳо дар мавриди иҷро намудани ваколатҳои худ;
таъмини  махфияти  маводиба  экспертизаиэкологӣ  пешниҳодшаванда;  (ҚҶТ  аз

03.07.2012с., №873)
пулаки гузаронидани он.
Муҳлати гузаронидани экспертиза набояд аз дах моҳ зиёд бошад.
Шахсони  вокеӣ  ва  ҳуқуқие,  ки  барои  аз  қайди  давлатӣ  гузаронидани  пеститсидҳо  ва

агрокимиёҳо  дархост  додаанд,  ҳамчунин  таҳиякунанда  ҳуқуқи  дар  экспертизаи  натиҷаи
санҷишҳои қайдшавандаи пеститсидҳо ва агрокимиёҳо иштирок карданро надоранд.

Аз хулосаи экспертизаи натиҷаи санҷишҳои қайдшавандаи пеститсидҳо ва агрокимиёҳо ба
суд шикоят кардан мумкин аст.

Тартиб  ва  ташкили  гузаронидани  экспертизаи  натиҷаи  санҷишҳои  пеститсидҳо  ва
агрокимиёҳоро мақоми махсуси ваколатдори давлатӣ, ки санҷиши қайдшаванда ва бақайдгирии
давлатии пеститсидҳо ва агрокимиёҳоро ташкил менамояд, муайян мекунад.

Моддаи 12. Ба қайди давлатӣ гирифтани пеститсидҳо ва агрокимиёҳо
Пеститсидҳо  ва  агрокимиёҳоро  мақоми  махсуси  ваколатдори  давлатӣ,  ки  санҷишҳои

қайдшаванда ва бақайдгирии давлатии онҳоро ташкил менамояд, дар асоси хулосаи экспертиза
ба мӯҳлати ду сол дар мавриди зарурати гузаронидани тадқиқоти иловагӣ аз рӯи таъсири манфии
онҳо  ба  саломатии  одамон  ва  муҳити  зист  ба  қайди  давлатӣ  мегирад.  Дар  ҳолатҳои  дигар
пеститсидҳо ва агрокимиёҳо ба мӯҳлати даҳ сол ба қайди давлатӣ гирифта мешаванд.   

Бақайдгирии пеститсидҳо  ва  агрокимиёҳо то  ба  охир расидани мӯхлати  нишондодашуда
ҳангоми пайдо шудани маълумотхои нав дар бораи хавфнокии онҳо, бекор карда ё  боздошта
мешавад.                                                                             

Тартиби  ба  қайди  давлатӣ  гирифтани  пеститсидҳо  ва  агрокимиёҳоро  мақоми  махсуси
ваколатдори  давлатӣ,  ки  санҷишҳои  қайдшаванда  ва  бақайдгирии  давлатии  пеститсидҳо  ва
агрокимиёҳоро ташкил менамояд, муқаррар мекунад.

Ба шахсони вокеӣ ва ҳуқуқӣ бо қарори мақоми махсуси ваколатдори давлатӣ, ки санҷишҳои
қайдшаванда  ва  бақайдгирии  давлатии  пеститсидҳо  ва  агрокимиёҳоро  ташкил  менамояд,
шаҳодатнома дар бораи қайди давлатии пеститсидҳо ва агрокимиёҳо дода мешавад. Шакли чунин
шаҳодатномаи бақайдгириро мақоми махсуси ваколатдори давлатӣ, ки санҷишҳои қайдшаванда
ва  ба  қайди  давлатӣ  гирифтани  пеститсидҳо  ва  агрокимиёҳоро  ташкил  менамояд,  муқаррар
мекунад.

Пеститсид ё агрокимиёҳое, ки барои истифодабарии онҳо дар ҳудуди Ҷумҳурии Тоҷикистон
иҷозат дода шудааст, ба Феҳристи давлатии пеститсидҳо ва агрокимиёҳо дохил карда мешаванд.

Феҳристи  давлатии  пеститсидҳо  ва  агрокимиёҳои  истифодаашон  дар  ҳудуди  Ҷумҳурии
Тоҷикистон  иҷозат  додашударо.  мақоми  махсуси  ваколатдори  давлатӣ,  ки  санҷишҳои
қайдшаванда ва ба қайди давлатӣ гирифтани пеститсидҳо на агрокимиёҳоро ба роҳ мемонад,
тартиб медиҳад.

Моддаи 13.  (Хориҷ карда шуд бо Қ ҶТ аз 12.05.07с  №263)



Моддаи  14.  Стандартикунонӣ  ва  сертификатсиякунонии  пеститсидҳо  ва
агрокимиёҳо

Истеҳсоли пеститсидҳо ва агрокимиёҳо мутобиқи стандартҳо ва дигар ҳуҷҷатҳои меъёрии
бо маққоми махсуси ваколатдори давлатӣ дар соҳаи истеҳсол ва муносибати эҳтиёткорона бо
пеститсидҳо  ва  агрокимиёҳо  мувофиқашуда,  ки  бо  тартиби  муқаррарнамудаи  қонунгузории
Ҷумҳурии Тоҷикистон тасдиқ гардидааст, ба роҳ монда мешавад.

Пеститсидҳо  ва  агрокимиёҳо  оиди  мутобиқ  буданашон  ба  талаботи  муносибати
эҳтиёткорона  бо  пеститсидҳо  ва  агрокимиёҳо  бо  тартиби  муқаррарнамудаи  мақоми  махсуси
ваколатдори давлатӣ, ки санҷишҳои қайдшаванда ва ба қайди давлатӣ гирифтани пеститсидҳо ва
агрокимиёҳоро ташкил менамояд, сертификатсия карда мешаванд.

Моддаи  15.  Назорати  давлатӣ  оиди  истеҳсол  ва  муносибати  зҳтиёткорона  бо
пеститсидҳо ва агрокимиёҳо

Назорати  давлатӣ  оиди  истеҳсол  ва    муносибати  эҳтиёткорона  бо  пеститсидҳо  ва
агрокимиёҳоро  мақоми  махсуси  ваколатдори  давлатӣ  дар  соҳаи  истеҳсол  ва  муносибати
эҳтиёткорона бо пеститисидҳо ва агрокимиёҳо амалӣ мегардонад.

Тартиби ба роҳ мондани назорати давлатӣ оиди истеҳсол ва муносибати эҳтиёткорона бо
пеститсидҳо ва агрокимиёҳо бо қонунгузории Ҷумҳурии Тоҷикистон муқаррар карда мешавад.

БОБИ IV. ТАЛАБОТИ УМУМӢ ОИДИ ИСТЕҲСОЛ ВА МУНОСИБАТИ
ЭҲТИЁТКОРОНА БО ПЕСТИТСИДҲО ВА АГРОКИМИЁҲО

Моддаи 16. Кор карда баромадани пеститсидҳо ва агрокимиёҳои нав
Ҳангоми кор карда баромадани пеститсидҳо ва  агрокимиёҳои нав бояд шароити меҳнат,

тарзи ҳифзи саломатии одамон, муҳити зист ва усулҳои назорати дар ин соҳа истифодашаванда,
ки  онҳо  хавфу  хатари  ба  саломатии  одамон  ва  мухити  зист  таъсири  манфӣ  расонидани
пеститсидҳо ва агрокимиёҳоро пурра аз байн мебаранд ё худ ба ҳадди камтарин паст мекунанд,
тибқи қонунгузории Ҷумҳурии Тоҷикистон истифода бурда шаванд.

Таҳиякунанда  вазифадор  аст  хосиятҳои  заҳрнокии  пеститсидҳо  ё  агрокимиёҳои
ҳосилшударо ҷиҳати таъсирнокиашон ба муҳити зист барои таъмини тадбирҳо оиди муносибати
эҳтиёткорона бо онҳо, таҳқиқ, намояд.

Моддаи  17.  Маълумот  дар  бораи  муносибати  эҳтиёткорона  бо  пеститсидҳо  ва
агрокимиёҳо

Бо  мақсади  истифодабарандагонро  таъмин  намудан  бо  маълумот  дар  бораи  муносибати
эҳтиёткорона  бо  пеститсидҳо  ва  агрокимиёҳо  шахсоне,  ки  аз  қайди  давлатӣ  гузаронидани
пеститсидҳо ва агрокимиёҳоро дархост кардаанд, ҳангоми ба қайди давлатӣ гирифтан дар бораи
кашонидан,  истифода  ва  нигоҳдошти  пеститсидҳо  ва  агрокимиёҳо.  ҳамчунин  тамғақоғази
борҷомаи дорои аломату нишони огоҳонӣ, тавсияномаҳо пешниҳод мекунанд.

Талаботро  нисбати  шаклу  тартиби  тасдиқи  тавсияномаҳои  кашонидан,  истифода  ва
нигоҳдошти  пеститсидҳо  ва  агрокимиёҳо,  ҳамчунин  нисбати  тамғақоғази  борҷома  мақоми
махсуси  ваколатдори  давлатӣ,  ки  санҷишҳои  қайдшаванда  ва  ба  қайди  давлатӣ  гирифтани
пеститсидҳо ва агроқимиёҳоро ташкил менамояд, муқаррар мекунад.

Ҳангоми фурӯхтани пеститсидҳо ва агрокимиёҳо фурӯшанда вазифадор аст. ба ҳар кадом
зарфи  дорои  пеститсидхо  ё  агрокимиёхо  тавсияномаи  истифода,  кашонидан  ва  нигохдошти
пеститсидхо ва агрокимиёхо, хамчунин тамғақогази борҷомаро таъмин намояд.

Рекламаи пеститсидҳо ва агроқимиёҳои аз қайди давлатӣ нагузашта манъ аст.

Моддаи 18. Истеҳсоли пеститсидҳо ва агрокимиёҳо
Тайёркунандаи пеститсидхо ва агрокимиёхо вазифадор аст:
истеҳсоли пеститсидхо ва агрокимиёхоро мутобики хуччатхои меъёри таъмин намояд;
пеститсидҳо  ва  агрокимиёҳоро  дар  халта,  кутти  ва  зарфхои  барои  истифодабарандагон

кулай ҷой намояд, аз он ҷумла барои савдои чакана барорад;   
асбобҳои таҳлилиро, ки ба воситаи онҳо камтарин миқдори пеститсидҳо ва агрокимиёҳо дар

таркиби маҳсулоти кишоварзӣ, ашёи хоми дорувор, озуқа ва муҳити зист назорат карда мешавад,
таъмин намояд;

агар  истифодаи  безарари  пеститсидҳо  ва  агрокимиёҳо  ҳангоми  иҷрои  тавсияҳо  оиди
истифода,  кашонидан  ва  нигоҳ  доштани  онҳо  ё  ҳангоми  риояи  маҳдудиятҳо  ҷиҳати
истифодабарии пеститсидҳо ва агрокимиёҳо имконнопазир бошад, фурӯш ва истифодаи онҳоро
қатъ карда, партов намудани чунин пеститсидҳо ва агрокимиёҳоро ба роҳ монад.

Истеҳсоли пеститсидҳо ва агрокимиёҳои аз қайди давлатӣ нагузашта манъ аст.

Моддаи 19. Нигоҳ доштани пеститсидҳо ва агрокимиёҳо
Нигоҳдории  пеститсидҳо  ва  агрокимиёҳо  дар  анборҳои  махсусе,  ки  танҳо  барои нигоҳ

доштани онҳо таъин гардидаанд, иҷозат дода мешаванд.



Пеститсидҳоро бе зарф нигоҳ доштан манъ аст.
Ҳангоми нигоҳ доштани пеститсидҳо ва агрокимиёҳо қоидаҳоеро риоя кардан зарур аст, ки

расонидани зарарро ба саломатии одамон ва муҳити зист пешгирӣ менамоянд.
Қоидаҳои  нигоҳ  доштани  пеститсидҳо  ва  агрокимиёҳоро  мақоми  махсуси  ваколатдори

давлатӣ  дар  соҳаи  муносибати  эҳтиёткорона бо  пестититисидҳо  ва  агрокимиёҳо,    муқаррар
менамояд.

Моддаи 20. Кашонидани пеститсидҳо ва агрокимиёҳо
Пеститсидҳо  ва  агрокимиёҳоро  танҳо  бо  воситаҳои  наклиёти  махсус  таҷҳизонидашуда

кашонидан мумкин аст.
Ҳангоми кашонидани пеститсидҳо ва агрокимиёҳо талаботи муқаррарнамудаи қонунгузории

Ҷумҳурии Тоҷикистон ва  қоидаҳои аз  тарафи мақоми махсуси ваколатдори давлатӣ мутобиқи
онҳо нашршаванда, ки таъсири манфии пеститисидҳо ва агрокимиёҳоро ба саломатии одамон ва
муҳити зист бартараф мекунанд, ҳатман риоя кардан зарур аст.

Моддаи 21. Ба Ҷумҳурии Тоҷикистон ворид ва аз он содир намудани пеститсидҳо
ва агрокимиёҳо

Пеститсидҳо  ва  агрокимиёҳо  бо  тартиби  муқаррарнамудаи  санадҳои  меъёрию  ҳуқуқии
Ҷумҳурии Тоҷикистон ва дар ҳолати мавҷуд будани шаҳодатномаи қайди давлатии пеститсидҳо
ва  агрокимиёҳо,  ки  мақоми  махсуси  ваколатдори  давлатии  ташкилкунандаи  санҷишҳои
қайдшаванда ва бақайдгирии давлатии пеститисидҳо ва агрокимиёҳо медиҳанд, ба ҷумхурӣ ворид
ва аз он содир карда мешаванд.   

Дар шартномаҳои хариду фурӯш ва кашонидани пеститсидҳо ва агрокимиёҳо бояд шарти
мавҷуд будани шаҳодатномаи қайди давлатии пеститсидҳо ва агрокимиёҳо, ки мақоми махсуси
ваколатдори  давлатии  ташкилкунандаи  санҷишҳои  қайдшаванда  ва  бақайдгирии  давлатии
пеститисидҳо ва агрокимиёҳо медиҳанд, пешбинӣ шуда бошад.

Моддаи 22. Истифодабарии пеститсидҳо ва агрокимиёҳо
Тартиби  истифодабарии  пеститсидҳо  ва  агрокимиёҳоро  мақоми  махсуси  ваколатдори

давлатӣ дар соҳаи муносибати эҳтиёткорона бо пеститсидҳо ва агрокимиёҳо бо назардошти вазъи
фитосанитарӣ, санитарию экологӣ, талаботи растаниҳо ба агрокимиёҳо, ҳолати ҳосилхезии хок ва
ҳамчунин бо назардошти таркиби хӯроки ҳайвонот, муайян мекунанд.                    

Бехатарии истифодаи пеститисидҳо ва агрокимиёҳо бо риояи дастурҳои муқарраргардида ва
қоидаҳои истифодабарии пеститсидҳо ва агрокимиёҳо, ки таъсири манфии онҳоро ба саломатии
одамон ва муҳити зист бартараф мекунанд, таъмин карда мешавад.

Пеститсидҳо ва агрокимиёҳоро танҳо бо истифодаи техникаю таҷҳизоти махсус истифода
бурдан мумкин аст.

Моддаи 23. Хариду фурӯши пеститсидҳо  ва  агрокимиёҳо
Шахсони  воқеӣ  ва  ҳуқуқие,  ки  ба  савдои  яклухт  ва  чакана  машғуланд,  ҳуқуқ  доранд

пеститсидҳо  ва  агрокимиёҳоеро,  ки  аз  қайди  давлатӣ  гузашта,  дар  Феҳристи  давлатии
пеститсидҳо ва агрокимиёҳо дохил шудаанд, мутобиқи қонунгузории Ҷумҳурии Тоҷикистон, ки
истифодаашон дар ҳудуди ҷумҳурӣ иҷозат дода шудааст, хариду фурӯш намоянд.

Пеститсидҳои истифодаашон маҳдудро танҳо шахсоне, ки маълумоти махсуси касбӣ доранд,
фурӯхта метавонанд.

Моддаи 24. Безарар гардонидан, партов, нобуд кардан, гӯронидани пеститсидҳо ва
агрокимиёҳои корношояму истифодаашон манъшуда ва зарфҳои онҳо

Безарар  гардонидан,  партов,  нобуд  кардан,  гӯронидани  пеститсидҳо  ва  агрокимиёҳои
корношояму  истифодаашон  манъшуда,  инчунин  зарфҳои  онҳоро  кормандоне,  ки  маълумоти
махсуси касбӣ доранд, мутобиқи қонунгузории Ҷумҳурии Тоҷикистон ба роҳ мемонанд.

Тарзу  усулҳои  нобуд  кардани  пеститсидҳо  ва  агрокимиёҳои  корношояму  истифодаашон
манъшуда,  ҳамчунин  зарфҳои  онҳоро  тайёркунандагони  пеститсидҳо  ва  агрокимиёҳо  бо
мувофиқаи мақоми махсуси ваколатдори давлатӣ дар соҳаи ҳифзи муҳити зист ва мақоми махсуси
ваколатдори давлатӣ дар соҳаи назорати давлатии санитарии эпидемиологӣ таҳия мекунанд.

Моддаи 241    Ҳифзи маҳфияти иттилооти дорои маълумот оид ба пеститсидҳо ва
агрокимиёҳо

Бо  мақсади  ҳифзи  иттилооти  махфии  дорои  маълумот  оид  ба  пеститсидҳо  ва
агрокимиёҳо,  дорандаи  он  ҳуқуқ  дорад,  ҷиҳати  ҳифзи  иттилооти  махфӣ,  инчунин
тартиби ба шахсони сеюм ошкор кардани он тадбирҳо андешад.

Махфияти иттилооти махфи дорои маълумот оид ба пеститсидҳо ва агрокимиёҳоро
дорандаи он дар сурати муқарар менамояд, ки иттилооти мазкур:

иштифодааш маҳдуд ва маълум ба умум нест;
дорои арзиши тиҷоратӣ мебошад.
Низоми  махфияти  иттилоот  мутобиқи  қонунгузории  Ҷумҳурии  Тоҷикистон  дар

бораи сирри тиҷоркатӣ муқарар карда мешавад. (ҚҶТ аз 03.07.2012с., №873)



БОБИ V. МУҚАРРАРОТИ ХОТИМАВӢ

Моддаи 25.  Ҳалли баҳсҳо  хангоми фаьолият  дар соҳаи истеҳсол  ва  муносибати
эҳтиёткорона бо пеститсидҳо ва агрокимиёҳо

Баҳсхое,  ки  ҳангоми  фаъолият  дар  соҳаи  истеҳсол  ва  муносибати  эҳтиёткорона  бо
пеститсидҳо ва агрокимиёҳо ба амал меоянд, аз тарафи суд мутобиқи қонунгузории Ҷумҳурии
Тоҷикистон ҳал карда мешаванд.

Моддаи 26.Ҷавобгари барои вайрон кардани қонунгузории Ҷумҳурии Тоҷикистон
дар соҳаи истеҳсол ва муносибати эҳтиёткорона бо пеститсидҳо ва агрокимиёҳо

Шахсони  вокеӣ  ва  ҳуқуқӣ,  ки  қонунгузориро  дар  соҳаи  истеҳсол  ва  муносибати
эҳтиёткорона  бо  пеститсидҳо  ва  агрокимиёҳо  вайрон  мекунанд,  мутобиқи  қонунгузории
Ҷумҳурии Тоҷикистон ба ҷавобгарӣ кашида мешаванд.

Моддаи 27. Тартиби мавриди амал қарор додани Қонуни мазкур
Қонуни мазкур пас аз интишори расмиаш мавриди амал қарор дода шавад.

       Президенти
Ҷумҳурии  Тоҷикистон

Э. РАҲМОНОВ
             ш. Душанбе  
22 апрели соли 2003
             №1

